
Shiva Stuti by Bana

பா³ணக்ரு’தா ஶிவஸ்துதி:

மஹாதே³வ கர்பூரகௌ³ராமரேந்த்³ர மஹாமேருகோத³ண்ட³ சண்ட³ப்ரசண்ட³ ।
மஹாசண்ட³வேதண்ட³ ஶுண்டோ³ருத³ண்டை³ர்ஹ்ரு’தாபாரலோலாப்³ஜிநீபத்ரபூஜ்ய
॥ 1॥
குண்ட³லீஶக்ரு’தகுண்ட³ல ஶம்போ⁴ க²ண்டி³தாகி²லஸுரத்³ருமஷண்ட³ ।
ப்³ராஹ்மமுண்ட³கலிதாமலமால ஸ்தூ²லலிங்க³க³ணமண்ட³லஸம்ஸ்த²॥ 2॥
நவசந்த்³ராப⁴ரணோத்தமாங்க³ க³ங்கா³கலிதாலக பூ⁴த⁴ரோருமால ।
க்⁴ரு’தஹாலாஹலகண்ட²மூல பா³ஹுஸ்பு²ரது³த்தப்தஶிகா²விதூ⁴மகீல ॥ 3॥ (கூல)

வஸுதா⁴த⁴ரதா⁴ரகம் மஹேஶம் விபு³தா⁴தீ⁴ஶ்வரஸந்நதாங்க்⁴ரியுக்³மம் ।
கி³ரிகந்த³ரஸம்ஸ்தி²தாந்தரங்க³ம் ப⁴ஜாம்யஹம் ஸிந்து⁴ரக்ரு’த்திசேலம் ॥ 4॥
நீலாப்⁴ரஸந்நிப⁴மஹாமஹிஷாதி⁴ரூட: ⁴

சண்டா³ம்ஶுஜப்ரப³லஸர்பக³ணாதி³பாஶை: ।
லிங்கா³லிங்க³நதத்பரம் த்³விஜவரம் கர்ஷந்தமத்யுந்முக²ம்

காலஸ்த்வத்பத³தாடி³தோ த்³விஜஸுதே த³த்தாயுஷம் த்வாம் நும:॥ 5॥
விதி⁴கலிதகபாலஜாலமாலம் ப³லிதநயார்சிதபா³ணலிங்க³லோலம் ।
கரவிவ்ரு’தகபாலவ்யாலமாலம் ஸஶூலம் க³லத்⁴ரு’தக³ரநீலம் காலகாலம்
ப⁴ஜேऽஹம் ॥ 6॥
அச்சா² வாக் தஸ்ய ஶம்போ⁴ தத்ர நிகி²லமஹோ ஸுஷ்டுதிம் வீரயாமி

த்வல்லிங்கே³க்ஷாஸுசக்ஷு: ப⁴வத³மலகதா²கர்ணநை:ஸுஶ்ரவாஹம் ।
த்வத்பாதா³ர்சாஸுஹஸ்தஸ்தவ பத³கமலத்⁴யாநத:ஸந்மநாऽஹம்

ஸர்வம் சாங்க³ம் ஸ்தி²ரம் ச த்வயி ப⁴வதி விபோ⁴ ஶங்கராத்³ய ப்ரஸீத³॥ 7॥
மாகந்த³ம் பிகஸுந்த³ரீவ ப⁴க³வந் காந்தா யதா² காமுகம்

மத்தாலி:ஸரஸீருஹம் த்³விஜக³ணோ தா³தாரமாகாங்க்ஷதே ।
தத்³வத்த்வாம் பரிசிந்தயாமி ஸததம் தூர்ணம் க்ரு’பாவீக்ஷணை:

ஸம்பூர்ணம் குரு மாமகிஞ்சநமஹோ பா⁴க்³யைரபா⁴க்³யாலஸை:॥ 8॥

பா³ணக்ரு’தா ஶிவஸ்துதி:

॥ இதி ஶிவரஹஸ்யாந்தர்க³தே பா³ணக்ரு’தா ஶிவஸ்துதி:ஸம்பூர்ணா ॥
-॥ஶ்ரீஶிவரஹஸ்யம் । ப⁴ர்கா³க்²ய: பஞ்சமாம்ஶ: । அத்⁴யாய: 10। 55-62, 70-73॥

- .. shrIshivarahasyam . bhargAkhyaH panchamAMshaH . adhyAyaH 10. 55-62, 70-73..

Notes:

Bana, the son of asura Mahabali, recites Stuti to Shiva.

The shlokas have been renumbered for readers’ convenience.

